
Mosidi ke mosetsana yo o itumelelang bolo 
ya dinao. Koko wa gagwe o ne a sa itumelele 
seo.

Mosidi o ne a itumelela le go lebelela 
thelebišene ga e tshameka. O ne a kopa 
rraagwe go mo rekela ditlhako tsa go 
tshameka kgwele ya dinao.

O ne a tshameka mo lebaleng le basimane. 
Basimane ba ne ba sa tshameke sentle le 
ene, ba ne ba mo kgorometsa.

Mosidi o ne a ikgomotsa ka go tshamekela 
mo lebaleng la gaabo. Abuti wa gagwe a 
tshameka le ena go mo rotloetsa. 

Kwa gae koko o ne a mo omanya ebile a mo 
kgoreletsa. A bua gore o tlile go fi tlha ditlhako 
tsa go tshameka bolo ya dinao. 

Mosidi o ne a galela basimane fa ba 
tshameka bolo ya dinao. A tsena mo 
lebaleng ka mafega. O ne a batla go 
tshameka ka pelo ya gagwe yotlhe.

Se, se ne sa galefi sa basimane. Ba ne ba 
bua ka ene le go feta. Fela Mosidi a se fele 
pelo.

Mosidi a nna a ikgomotsa ka go tshameka 
kwa gaabo le ga a ntse a kgorelediwa. A 
ikgomotsa le fa a tshameka a le nosi.

Ka letsatsi le lengwe, setlhopha sa tlhoka 
motshameki, Sa kopa Mosidi go tsena mo 
lebaleng go tla go tshameka.

Mosidi o ne a taboga lebala lotlhe a le 
mafolofolo. Mosidi a nosa ntlha ya go fenya, 
babogedi ba goelela leina Mo….si…di! ka 
boikgantsho.

Go simolola letsatsi leo, basimane ba 
itumelela go raga bolo le ena. Ba amogela 
gore Mosidi ke motshameki wa bolo ya 
dinao.

Mosidi o ne a fi wa sekgele sa tlotlo. Abuti wa 
gagwe o ne a le teng go mo rotloetsa. Koko 
wa gagwe le ena o ne a itumetse thata. O 
ne a lebetse gore o ne a sa batle fa Mosidi a 
tshameka bolo ya dinao le basimane.

Mosidi a ratiwa mo bolong ya dinao. 
Basimane ba itumelela go tshameka le 
Mosidi.

Baagi ba motse ba ne ba le motlotlo ka 
mosetsana yo a ragang bolo ya dinao 
le basimane. Bagodi ba rata go bona 
mosetsana yo o ragang bolo le basimane.

Mosidi e ne e le motshameki wa bolo wa ka 
metlha. Ga a se teng mo lebaleng, setlhopha 
se ne se ikutlwa se sa felela.


